
Benia quen construe a paz!

“Es ha da
o0 legado de
Antonio Gandoy




A foto que fala

O trasno

Ramiro Pouso, meu amigo

Daniel Lopez Mufioz

Foi unha vidifia rexa, contra os ele-
mentos, co temporal sempre de proa.
Foéisenos, féiseme Ramiro, o meu
mestre marifieiro, amigo e patrén.
Foise un tesouro deses que ten Gali-
cia e que, inexplicablemente, poucos
saben apreciar. Quizais porque, de
tanto darse, non tefien prezo. Foise
con el moito da grande aventura dos
homes do mar de Galicia nos sesenta,
nos setenta. Vaia por todos eles!

Marifieiro e contramestre nos sete
mares. Nos imposibles. Unha épica
por contar. Foise con el a cartografia
mental do fondo da ria do Son. Seco

a seco, baixo a baixo, laxe a laxe. To-
dos os nomes. Os nomes todos. E foi
un agasallo inmenso compartir a sia
amizade, xunto coa de Filucha, com-
pafieira e coidadora sempre. E todo
grazas a Irimia. SO por iso xa pagaria
a pena. Fixémoslle un enterro emo-
cionados, conmocionadas. E 1émoslle
isto para dicirlle deica logo... e boa
marea.

As mans de Ramiro

Dicialles aos rapaces:

“estas mans non son asi de andar a
tomar o sol”

Porque non eran mans de bichicoma
eran cerna dura

curada

na salga do mar de Terranova,
abertas de picar o xeo imposible

dos mastros

dos estais

fendidas polo peixe frio

e as estachas

e as agullas que o vento

ceibaba nas Svalbard.

De pau de batea curada
eran as mans mais delicadas

para faceren as curas

nas chagas da vellifia;

mans que sandan e suturan;
as que tecian, cosian,

e pasaban a roupiiia;

que acarifian ao menifio;

mans que cocifian, de redeiro e coidador

da xente, da vida, do labor.

Mans rexas e tenras

as que levaban a cafia
do Rocho

de Mifarsos e Basoiias,
por un mar de liberdade,
sen segredos nin perigos
“con Ramiro de patron,
nin petén de Cotexido
nin laxe Papatiméns”

Mans de amigo

de home xusto

patrén de forza e bondade
no silencio deste mar,

de manancifia,

navegando nunha aperta infinita

e bondadosa,

ese xeito singular

que ten Deus de falar,
tan mainifio,

a lingua dos marifieiros.



Editorial 25 de xullo, un dia para o orgullo galego

Galicia necesita boas novas sobre si mesma. Levamos preto dunha década de horizonte gris e
esperanza decaida. Un cocktail amargo para o galeguismo, certamente, esa mestura de gobernos
recentralizadores e a sonada “crisi” que valeu de desculpa para case todo.

Galicia necesita reaparecer. Reaparecerse. Mostrarse a si mesma capaz de ter un futuro de seu.
“Venderse” a si mesma como un produto de calidade. Convencerse, autoconvencernos de que so-
mos quen, sen tutelas, sen caxatos prestados, superando esa esmoleira conciencia de “sitio subven-
cionado”

Galicia necesita vencer, contrarrestar a axenda oculta da “Galicia 0’] da nacionalidade devalan-
te que nos desgoberna, ese proxecto acochado entre lifias dos mandatarios de Galicia e Madrid.
Saberse nacion histdrica, saberse potencia e ca-
pacidade. Saberse alimento excelente, tecnoloxia

Galicia necesita vencer, ! eni .
punta, desefio, arte, teatro e audiovisual de seu;
contrarrestar esa axen d a OCuU H‘Q d (] saberse con lingua propia benquerida de poetas e

. . cientificos, de igrexas e tabernas, da xente ordina-
“Galicia 0”"que nos desgoberna

ria e da extraordinaria, de militantes e paseantes
e da xente nova a esgalla.

Galicia necesita recofiecerse como economia e finanzas propias, a pesar da desfeita, do espolio,
do vendaval que levou por diante as nosas Caixas e aforros diante duns dirixentes que xogaron a
especuladores e duns politicos nefastos. Galicia debe saberse capaz de reconstruirse unha vez mais.

Resulta dificil definir e acordar que vai ser Galicia nese futuro incerto do concerto dos pobos
e nacions. Estados, soberanias, rexions econdmicas, comunidades humanas... Todo esta aberto e
incerto, cambiante. Pero debemos deixar claro que queremos ser un suxeito politico, cultural, eco-
nomico. Que temos 0s nosos triunfos e que os queremos xogar.

Se 0o movemento LGTBI conseguiu manifestar a sia orgullosa autoafirmacion na diferenza cunha
mobilizacioén espectacular, como non seremos os galegos e galegas quen de afirmarnos na nosa
diversidade, diante do universo? Porque necesitamos unha boa dose de orgullo san, sandador, que
nos faga sair do armario, e afirmar que seguimos por aqui para aspirar a todo sen deixar de sermos,
agradecidamente, como somos.

Rumores de esperanza

Xan Guillén

Mentres escribo isto, estan a celebrar-
se as festas polo orgullo homosexual.
Os que temos uns poucos anos non
podemos deixar de abraiar co moito
que cambiamos de mentalidade neste
tema. Ser homosexual ou lesbiana hai
uns anos era algo que habia que ter
agachado.

Agora 0s mozos e mozas que non uti-
lizan a maneira de amar convencio-
nal saen 4 rua e fan unha festa que
semella moi divertida. E no medio
da festa tamén hai cristians. Porque
hai xente que ten que sair do arma-
rio ddas veces. Coma cristidn e como
homosexual ou lesbiana.

Aconséllolle a quen lea isto que dea
unha volta por pdxinas web coma
crismhom.com, onde atopard unha
gran cantidade de informacion e liga-
zOns interesantes que abren a diversi-
dade, tamén na Igrexa. Porque se hai
algo do que teriamos que estar orgu-
llosos e orgullosas, ¢ da diversidade.

Achégase o veran. Invitote a vivilo
a tope, cheo de vida. Que te abras a
todo un mundo diferente e divertido
onde non haxa lugar para o pensa-
mento Unico e monocorde. Diversi-
dade de cores, diversidade de vida,
diversidade de dons, pero un mesmo
espirito.




A peneira

Méis de trescentos

produtos mortais para

as ABELLAS estén a
rematar con elas e con moito
mdis, pois grazas & sia
polinizacién contamos co
75% da nosa alimentacién

e coa supervivencia do

90% das plantas silvestres.
Greenpeace recolle sinaturas
contra esta desfeita en
internet.

O 22, 45 12.00 h, as
asociaciéns Vagalume, O
Galo. .., convidan a ALBA
DE GLORIA no Pico
Sacro, saboreando as glosas
que escribiron mulleres e
homes xenerosos e que
recolle a editora Alvarellos
ao cumprir 40 anos no Pico
Sacro. Ferido polo Léstrego
e a Lenda.

AUXILIA de Lugo

denuncia a falla

de proxectos para

eliminar barreiras para
discapacitados fisicos en
Lugo, unha loita rexa desde
hai 45 anos para promover
a inclusién de persoas con
limitaciéns que o sistema

imperante marxina.

Manolo REGAL foi

elixido polo bispado de
Mondofedo animador

da pastoral rural, unha
sementeira que promete
copiosas colleitas nas mans
dun xornaleiro afeito a
labrar todas as agras con
tenrura, demostrando co seu
arado que é o Espirito do
ben e da igualdade.



SOCIEDADE
COOPERATIVA GALEGA

Alfonso Blanco Torrado

S

O Festival de Pardifias,

o 5 e 6 de agosto,
reivindica a nosa musica
coa REGUEIFESTA
que compromete a
mocidade desde o ensino
na inferpretacién popular

0 /

Cinco COOPERATIVAS A familia irimega temos
que producen 300 milléns ~ 9ve agradecer o énimo
de litros de leite ao ano que nos deu sempre Afonso

celebraron o seu “dia ZULlU ETA/ amigo dos

internacional” fusiondndose  Mdis febles, principiando

en Aira produtora de pola fala, dando pulo ao
200 000 t de piensos de compromiso cristian desde a

como ferramenta para crear Tgboada. Son 2200 socios  Nosa identidade e asi foi un

igualdade e participacién.
Na foto, Sara Marchena,
de Vigo, unha das
participantes.

que van empregar a 220, dos promotores da tradicién
da Biblia ao galego.



Politica ventre de aluguer ou maternidade subrogada?

AzUmara Garcia

A recente proposta de Ciudadanos
no Congreso para regular a materni-
dade subrogada (o que tradicional-
mente se chamaba “ventre de alu-
guer”) estd xerando moitos debates e
controversias. O Comité de Bioética

Cada ano entran en

dicir, a carga xenética que a crianza
leva non establece a filiaciéon mater-
na.

- Estimase que aproximadamente
cada ano entran en Espafia uns 1000
bebés xestados noutros paises onde a
subrogacioén si € legal. Como son pro-
duto dunha practica ilegal en Espaiia,
malia ser fillos de cidaddns espafiois,
non poden ser rexistrados oficialmen-
te do mesmo xeito que os bebés non
nacidos por subrogacion, polo que
permanecen nun “limbo” legal, sani-
tario e social. Desde hai dous anos,
para garantir os dereitos dos meno-
res, permitese a inscriciéon no Rexis-
tro Civil se o proxenitor (ou un deles)
¢ espaiiol, ten unha orde xudicial e o
nacemento tivo lugar nun pais no que
a subrogacion ¢ legal.

- As condiciéns legais, sanitarias e
econdmicas das nais que ceden o seu

Espana uns 1000

bebés xestados en paises onde a

subrogacién é legal.

declarouse en contra da legalizacion
desta practica en Espafia, e pediu,
ademais, a sda ilegalizacion interna-
cional. Moitos grupos feministas con-
sideran que € unha “mercantilizacion
do corpo da muller” e que, polo tan-
to, debera continuar prohibida. Do
outro lado, defenden a sua legaliza-
cioén asociacions de parellas hetero-
sexuais con problemas de fertilidade
e colectivos de transexuais, gais e les-
bianas. E os partidos politicos, agds,
evidentemente, os promotores da ini-
ciativa parlamentaria, contintian sen
manifestarse claramente a favor ou
en contra dun asunto sobre o que en
breve van ter que decidir. Que datos
basicos deberamos ter en conta para
emitir un xuizo medianamente fun-
damentado sobre este tema?

- En Espafia, a lei establece que a nai
dalguén é quen pare a ese alguén. E

dtero para xestar o bebé varian moito
duns paises a outros. Nalgunhas zo-
nas so € legal a maternidade altruista,
¢ dicir, a nai que presta o seu ventre
non percibe remuneracion ningunha,
ainda que si quedan cubertos os seus
gastos médicos, baixas salariais, etc.

Noutros paises, as mulleres xestantes
perciben un salario, que varia moito
en funcién do pafs no que viven e das
condicions establecidas por empre-
sas que son, moitas veces, as que se
encargan de contratar os seus servi-
zos. Asi, por exemplo, en California,
unha nai por subrogacion recibe uns
2500 euros mensuais mentras dura o
proceso, que pode chegar a custar uns
150000. Na India ou Nepal, os proce-
sos de maternidade por subrogacion
custan uns 40000 euros, dos que, en
moitas ocasions, as mulleres non che-
gan a percibir nin un 5%. En Nixeria,

moitas mulleres son mantidas polas
mafias nas chamadas “granxas de
bebés” mentras duran os embarazos
subrogados.

- Neste momento, en Espaiia, o nu-
mero de bebés nacidos por subroga-
cién € maior ¢ nimero de adopcidns,
que descenderon drasticamente.

- E moitas preguntas sen resolver:
Que pasa se o embarazo ¢ mdltiple e
0s proxenitores so queren un bebé?
Que pasa se o bebé ten malforma-

ciéns? Pode a nai xestante negarse
a un aborto? Que pasa se algin dos
contratantes se volve atrds durante o
proceso? Que pasa se, no caso de pa-
rellas, hai unha separacién previa ao
nacemento do bebé?

Son moitas as cuestions a ter en conta
neste debate. Incluso o propio nome
da cuestion € problemaético: falamos
de maternidade subrogada, termo
aséptico, ou ventre de aluguer, ex-
presiéon que sublifia o caracter mer-
cantilista que para algins define esta
practica? Que cadaquén intente tirar
as stias propias conclusions.




ubéh Aramburu

Achegdndose aos 100 anos, finou Alfonso Zu-
lueta de Haz. Que gran persoa! Chegaba 4
mifia casa con caixas de libros: oracionais en
galego, Novo Testamento en galego, biblias en
galego, libros de teoloxia en galego... Pedia-
me que os repartise entre os curas da zona, e
tal facia. Mégoa que case sempre quedaban
esquecidos nos andeis das sancristias.

Presidente do Consello da Cultura Galega, da
Fundacién Penzol, Galaxia, creador da Aso-
ciacién Xodn XXIIl..., sempre desde a soa fon-
da militancia cristid.

Home crente, valedor de Encrucillada, da edi-
torial Sept, que publicou estudos teoléxicos de
moita importancia. Un dos motores da tradu-
cién da Biblia ao galego, roubdndolle, xunto
con outras xentes, horas & xornada laboral, pofiendo cartos do seu peto...
Cando lle regalaron o exemplar ao Papa Xodn Paulo Il en Santiago, nin
sequera o convidaron ao acto. Porén, ddbao por ben feito coa esperanza
de que a liturxia se encarnase na lingua que falaba a xente.

Zulueta e Teresa, a muller, percorreron as aldeas e lugares do Morrazo e
doutras comarcas buscando aqueles rapaces discapacitados, agochados en
alpendres, cortes, faiados..., atados, és veces, a unha cadea, como animais.
Crearon o Centro Xodn XXlll e tiveron que loitar, pasado o tempo, contra os
que lle quixeron quitar calquera resgo de cristianismo & Asociacién.

Os xornais galegos destacaban a sta militancia catélica; xornalistas, pen-
sadores, escritores recofiecian nel un exemplo de xenerosidade. Mégoa que
ninguén desde a Igrexa de Galicia sequera lle dese as grazas. Alfonso
Zulueta, desde Irimia: OBRIGADOS, IRMAN ALFONSO!




Entrevista

“Espazo das familias”, o legado de
Antonio Gandoy

Redaccion

Nunha clara maiia de primavera
achégase Irimia ao n° 9 da
Garaballa de Arriba, en Lugo, onde
tiiamos concertada esta entrevista
para coiiecer a actualidade do
programa “Espazo das Familias’)
promovido pola Asociacion Socio-
Educativa Antonio Gandoy”’ Ali
agdrdannos atentas, sorrintes

e faladeiras Puri Ferndndez e
Luisa Rey. Tamén nos acompaiia
Ermitas Fernandez, que fora
durante moitos anos a directora de
“Preescolar na Casa’ A entrevista
desenvolvese arredor da mesa

de reunions. As fotos de eventos
sinalados de Preescolar na Casa

e de Antonio Gandoy seguen
penduradas nas paredes. Foi unha
unha longa conversa, na que as
ideas se entreteceron e completaron.
As preguntas son de Irimia e as
respostas de Puri e de Luisa de
maneira conxunta.

Como empezastes o programa Espa-
zo das Familias?

O proxecto xurdiu cando rematou a
Fundacion Preescolar na Casa, ala
por novembro de 2012. Doris e Puri
eramos as que quedabamos aqui e
tiiamos ganas de acabar canto antes
e marchar, cansas das tensions xera-
das no proceso de cese da actividade
de Preescolar na Casa. Pero un dia,
falando co administrador concur-
sal, preguntamoslle que ia pasar con
todo o que quedaba aqui: os libros,
material, todo... E dixonos: “Iso non

Que é o que pretendedes, cal é a meta

que compartides como asociacion?

Se o miras ben, o nome xa che da a
pista: recoller, manter e difundir o le-
gado de Antonio Gandoy e de Prees-
colar na Casa;el e a sda filosofia estan
sempre presentes. Mantemos vivo un
estilo de traballo educativo centrado
no apoio as familias na educacién dos
nenos e nenas nesta etapa tan impor-
tante, en galego, como € “natural’} en
interaccién cos elementos do contor-

no natural, abertos 4 comunidade.

o principal é o tempo de calidade
compartido entre os adultos e os nenos

vale nada; ninguén vai poxar por iso;
acabard nun contedor de lixo” Como
imos deixar que acabe todo nun con-
tedor? Non pode ser! Que facemos?
Pareceunos que a unica solucion era
montar unha asociacién para recoller
todo o legado material e inmaterial
que queda de Preescolar na Casa.
Para iso falamos, en primeiro lugar,
con Lufsa e outra xente, que nos axu-
dou a pofier en pé a Asociaciéon So-
cio-Educativa Antonio Gandoy.

Mantedes a confianza nas familias
como unha das marcas de identida-
de?

O mais importante é o traballo coas
familias, o principal é o tempo de ca-
lidade compartido entre os adultos e
0s nenos: que sexa pensado, no que se
respecten os ritmos dos nenos, no que
non haxa imposicions de actividades,
que as actividades se vaian facendo
fluidas, nas que todo o mundo tefia
cabida, incluso as situaciéns puntuais
e persoais. As actividades dun pro-



grama sempre tefien un tempo moi
limitado, por iso ¢ tan importante a
formacioén dos pais; e nesta forma-
cioén de pais o mais valioso € vivir de
maneira consciente experiencias sa-
tisfactorias compartidas, como xogos,
experimentos, tarefas da casa, con-
versas, lecturas...

Como se desenvolve a actividade do
que chamades Espazo das Familias?

Como acontecia en Preescolar na
Casa, o elemento central son as reu-
nidns, os encontros de nais/pais e ne-
nos/as cunha orientadora. Ainda que
introducimos algunha innovacién, o
modelo de reunién é o herdado:

- as destinatarias son familias con ne-
nos/as menores de 3 anos;

- a sta duracion ¢é de arredor de unha
hora e media;

- 0 seu horario é acordado, tendo en
conta as posibilidades das familias e
da orientadora;

- o contido pode variar, pero non falta
nunca o recordo do que se fixo duran-
te a semana desde o encontro ante-
rior, o desenvolvemento dalgunha ac-
tividade de estimulo sensorial, xogo,
cantiga... e a proposta de actividades
para a vida cotid na semana seguinte.

Falabades que tedes introducido in-
novacions?

No organizativo, a innovacion madis
destacable é que agora os encontros,
as reuniéns coas familias, son cada
semana, 0 que asegura unha maior
continuidade e intensidade das expe-
riencias. Tamén substituimos aquela
visita familiar que facia Preescolar
na Casa por titorias personalizadas
no lugar da reunidn; hai orientadoras
que as fan sistematicamente con to-
das as familias, unha vez que estas se
incorporan ao programa; noutros ca-
sos, son as familias as que as solicitan.

Desde o punto de vista mais didacti-
co, no desenvolvemento das reunions
tratamos de enriquecer o espertar
sensorial, de todos os sentidos dos
nenos, con propostas novas, como a

ndmica da propia reunion, incldiese
ese tempo na reunidn; non se para a
reunion para merendar; é dentro da
reunion e faise dese tempo un tempo
de experimentacion, de falar sobre a
alimentacién, de introducién de ali-
mentos que non cofiecen, traendo,
por exemplo, cada dia unha froita dis-
tinta. Se ten que durmir a sesta, non
pasa nada, simplemente procuramos
non facer demasiado alboroto.

Seguides reflexionando coas nais ou
cos pais sobre diversos temas, como
se facia en Preescolar na Casa?

Seguimos, porque pensamos que ¢é

moi importante ir construindo unha
nova cultura sobre a infancia, a crian-

ir construindo unha nova cultura sobre
a infancia, a crianza, os coidados, a

educacidn

caixa de luz ou pintar con diversos
materiais; cultivamos moito a fabri-
cacion de xoguetes con materiais re-
ciclados, coma o pau da chuvia.

Tamén tratamos de facer madis flexi-
ble a actividade da reunidén. Asi, por
exemplo, se 0 neno necesita meren-

dar, incliese esa actividade na di-

za, os coidados, a educacion, pero va-
riamos un pouco a dindmica. Antes
presentdbase un tema e a partir del
propoiifanse actividades para facer
cos nenos. Agora facémola ao re-
vés: empezamos as actividades coas
crianzas e, a partir delas, observando
o comportamento dos nenos, tratanse
0s temas cos pais e nais. As conversas
coas familias van vinculadas &s activi-
dades que se fan cos nenos.

A parte das reunions, desenvolvedes
algunha outra actividade?

Tratamos de aproveitar todas as
oportunidades para promovermos
esa nova cultura da infancia, arredor
da idea de nenos e nenas competen-
tes e para facilitar a realizacion de
actividades pracenteiras de maneira
conxunta. Nesa lifia, organizamos ac-
tividades como:

- Concertos para bebés, segundo o
modelo de Paulo Lameiro, coa par-
ticipacion activa dos nenos, que cada
vez nos demandan mais, tanto conce-
llos coma colexios. E impresionante

como nenifios tan pequenos viven a
musica en directo.

- As “Festas xogueteiras’, case sempre
como un evento lidico singular na
fin do curso. Nun espazo ao aire libre
montamos 0ito recantos ou espazos
para xogar con diversos materiais
como pan relado ou farelo, pintura de
dedos, instrumentos musicais, cons-
truciéns con bloques especiais para
bebés, auga, pompas de xabdn... Os
nenos e as familias van pasando dun
recanto a outro durante mais de ddas
horas. Ao final, a festa remata cunha
actividade musical.

Con que medios contades para orga-
nizar todo isto?

Para todo isto necesitanse recursos
materiais e persoais. Todas as axu-
das son benvidas. En primeiro lugar,
contamos con profesionais da educa-
cién infantil, algtins con experiencia
previa en Preescolar na casa que, ben
en forma de axuda voluntaria, ben de
forma asalariada, animan as reunions,
que son a columna vertebral da nosa
actividade como asociacion. Tamén
contamos coa axuda econdmica de
persoas particulares e de instituciéns.
Entre estas, destaca a do Concello de
Lugo, que nos cede os locais que fan
de sede, a Deputaciéon de Lugo, que

nos da unha axuda para afrontarmos
os gastos da actividade. Cada familia
usuaria paga unha pequena cota; va-
rios concellos sufragan parcial ou to-
talmente esta cota. O CDR O Viso de
Lodoselo, a Fundaciéon TIC da Depu-
tacién de Lugo e o Instituto Politéc-

Un desafio permanente é completar
e estudar novos materiais e proxec-
tos. Temos moi adiantada a prepara-
cién dun libro que recollerd unha am-
pla escolma dos escritos sobre temas
educativos do noso inspirador, Anto-
nio Gandoy. Tamén estamos traba-
llando para conseguir a declaracién
de entidade de utilidade ptblica.

Como se fai para iniciar o Espazo das
Familias nunha localidade?

Noés, na administracién do programa
recibimos as demandas de familias
ou dos servizos socio-educativos dos
concellos; tamén recibimos oferta
de persoas que estdn dispostas a tra-
ballaren neste programa como vo-
luntarias ou colaboradoras. A conti-
nuacién empezamos a coordinar e a
organizar a actividade de encontro de
grupos de nais/pais e as stas criaturas
coas profesionais.

Como se pode contactar coa Asocia-
cion Socio-Educativa Antonio Gan-
doy?

o elemento central son as reuniéns,
os encontros de nais/pais e nenos/as

cunha orientadora

nico de Lugo e a Biblioteca Publica
Anxel Casal de Santiago tamén cola-
boran con nés de diversas maneiras.

Que balance e valoracion facedes do
realizado ata agora?

Estamos traballando cunhas 280 fa-
milias nuns 20 concellos. Estan co-
laborando directamente, de diversas
maneiras, unha ducia de persoas. As fa-
milias mostranse satisfeitas. Nos tamén
o estamos. Temos vencidas as enormes
dificultades iniciais. Agora non preten-
demos medrar moi de présa; mdis ben
establecer, afianzar, asentar o que se
fai e mellorar as condicions de traballo
das persoas traballadoras.

Cales son os vosos desafios inmedia-
tos como asociacion?

Este é o noso teléfono: 982 21 60 01

Este é 0 noso correo electronico: an-
toniogandoyeducacion@gmail.com

Esta € a nosa paxina en internet:
http://antoniogandoyeducacion.
blogspot.com.es/

Este é o enderezo da nosa sede:
Garaballa de Arriba, n® 9.
27003 — Lugo.

Agradecemos a Puri e a Luisa toda
a informacion que nos facilitaron

e, sobre todo, o seu entusiasmo en
animar unha actividade que tanto
pode apoiar o exercicio da parenta-
lidade positiva e o desenvolvemento
de nenos e nenas competentes e en
harmonia coa siia contorna.



Pingas de orballo AVvELINO POUSA ANTELO

Baldomero Iglesias Dobarrio (Mero)

“Moitos calan, mercenarios pasivos,
pasmados, vendo pousar o aire nas ds
dunha bolboreta.

O noso compromiso estd na honra

de ser, estando en pé e no orgullo de
nos, esixindo o que é noso!’

Avelino! Custa asumir, a pouco que
miro para atrds, a aceptacion da lem-
branza de Lucho do Peto, de Ave -o
lider dos “Jabatos” (que era aquel
primeiro grupo musical que formou
nos anos en branco e negro) e O
Avelino, o noso amigo, que se foi hai
case un ano silandeiro polos eidos
das nostalxias, por mor da idade, do
tempo que nos lembra sermos cadu-
cos e efémeros, ese tempo comuin que
esvae por entre o silencio. Era o noso
amigo, un home bo, importante en
moitas facetas da vida e, sobre todo,
na amizade entrafiable das distancias
curtas, cando botaba man para trans-
mitirnos non sé palabras, senén os
limpos sentimentos cargados de afec-
tos e da honestidade para coa Matria,
para connosco. Nesa distancia da
Patria compartida, Avelino era feliz.
Queria ser membro do noso grupo, A
Quenlla, e asi nolo facia saber. Que-
ria cantar e dicir, queria intervir e
amosar o seu inconformismo. Querfa
facelo canda ndés. Honra sentiamos
cando nolo dicia! Cantaba moi ben.
Vifla moitas veces tocando o tambo-
ril, presentando e dando a cofiecer
pezas da nosa musica que sempre nos
ocupan. Era dos que escoitaban de
primeira man as canciéns que facia-
mos, e opinaba sobre delas. Tiflamos

0s mesmos espazos de pensamento,
compartidos coa tribo, da que era
patriarca, nesa atmosfera entrafiable
de encontros periddicos, da palabra,
da afirmacion, da musica, das cele-
bracions da memoria, dos contos, das
festas e do licor café, do feliz sorriso...
E cantaba, gustdbanlle moito as jotas
e as cantigas picaras e de pouso ver-
derolo, a stia ansia era unha constante
mensaxe de esperanza que sostifla na
loita diaria. Era unha dose de moral,

Non nos
enganemos,
insistia, as
primaveras hai que
ganalas

posuia un programa vital libado no
esforzo, ali onde a rebeliéon vence
os frios que nos queren adormentar
e onde 0s sosegos nos invitan a re-
flexionar e medrar, ergueitos nesta
Casa, neste espazo de fillos e herdo
dos pais. Falaba dos tempos idos, das
actividades que fixeran, das batallas
que no pasado viviran, das experien-
cias que gardaron. Falaba de persoas

e de amigos, de ausentes que loitaron

toda a vida, de presentes que resis-
tian. Mais ald das sdas verbas, nos
seus ollos, puidemos ler a verdadeira
leccién: non podemos deixarnos ir,
hai que loitar todos os dias por este
mundo, non podemos perder o tem-
po en adobios e discusions baleiras.
Ali estamos, Avelino, agardando ain-
da. Compre merecer esta nosa Patria,
este mundo de tantos rios, de memo-
ria, de primaveras. Ainda estamos
agardando. Pero non nos enganemos,
insistia, as primaveras hai que gafa-
las. Son moitas as que nos deben ain-
da e que debemos reclamar. Temos
que vivir o presente mirdndonos no
pasado, gafiando a memoria que nos
reconforte para asi poder abrir o fu-
turo. Avanzando desde o esforzo de
ser, sen deixar que nos escape ese
porvir merecido, arriscando -se for
preciso- ata avanzar na vontade de
sermos quen somos, ese futuro sobe-
rano que tanto por nds agarda. Estd ai
nesa liberdade, a carén da dignidade,
na certeza sublime de espertar dun-
ha vez deste mal soflo. Avelino estara
sempre nas lembranzas mais fermo-
sas e agradecidas, simpdticas e como
referente, coa stia pucha, co seu sorri-
so, con ese orgullo de ser xustamente
quen somos, nin mais nin menos.



XL Romaxe

Unha Romaxe de homenaxe
4 defensa do comin

Xabi Blanco

Como xa vimos anunciando, o sabado
9 de setembro estamos convocadas
as xentes irimegas para celebrarmos
a nosa XL romaxe. A Romaxe sera
posible grazas &s facilidades que nos
deron desde a asociacion “Monte ve-
cifial en mancomuin de Beade’] que
preside José Rodriguez Fernandez.

lembranzas nos

)

Cantas fermosas
trae a nds a expresion “mancomun
Levamos 40 anos loitando por facer
posible unha Igrexa “en mancomun?
unha Galicia, en “mancomun’ unha
humanidade en “mancomun”!

Imos celebrar a nosa romaxe, pois,
nun contorno que, ademais da bele-
za paisaxistica, nos fala tamén doutra
beleza moi importante: a beleza co-
munal, a fermosura de coidar, conser-
var e tamén dar a cofiecer 0s nosos
montes como espazo comun, como
riqueza compartida.

A asociacion “Monte vecifial en
mancomun de Beade” forma parte
da “mancomunidade de Montes de
Vigo’) que ten xa un longo percorrido
desde o ano 1996 como asociacién.
O artigo 1° dos seus estatutos marca
a sda direccion: “O obxectivo fun-
damental desta Mancomunidade é a
defensa e mellora dos montes das en-
tidades de Vigo, nos seus aspectos eco-

nomicos, sociais, ecoloxicos, culturais
e de relacion.” Forman un conxunto
de mais de 1500 hectareas de monte
ao redor da cidade de Vigo, confor-
mando un cinto verde cheo de vida e
natureza, onde a mestura do pasado
mais afastado, co mdis préximo, dan
como resultado lugares irrepetibles;
castros, mamoas, petroglifos antigos,

O sdbado 9 de

setembro estamos
convocadas a
celebrarmos a nosa
XL romaxe

camifios, regatos, muifios, soutos e
carballeiras listos para deleitar os no-
sos sentidos.

A organizaciéon estd formada pola
asociacion dos montes vecifais de
13 parroquias do municipio de Vigo:
Teis, Candean, Cabral , Bembrive,
Beade, Zamans, Castrelos, Valladares,
Matama, San Andres de Comesaiia,
Coruxo, San Miguel de Oia e Saidns.

Para a promocién dos seus obxec-
tivos organizan actividades varias.
Lembramos aqui tres principais:

- “A festa do Monte’, no propio re-
cinto de Beade e co fin de que todos
os comuneiros e vecifianza de Beade
poidan gozar dunha festa ao aire li-
bre, lonxe das tensions acumuladas
durante todo o ano. A xornada come-
za sobre as once da maifid, co reparto
gratuito de sardifias e pan de millo,
ata a unha da tarde, para todos aque-
les que gocen da sia degustacion.

- “Andaina polos montes de Vigo™:
Tras anos preparando camifios e a stia
sinalizaciéon, cumprindo co desexo da
cidadania de facer das montafias que
circundan a cidade un lugar de espa-
rexemento e liberaciéon para a vida
diaria, estas andainas mostranlle a
cidadania todo o espectro de posibles
paseos, sendeiros e combinacions que
ofrecen os montes que circundan a
cidade olivica. As novidades foron no
dltimo ano a “pequerrota” e un pro-
grama para persoas de mobilidade
reducida.

- “Xornadas froitos do noso monte”:
Parten estas xornadas da convicién de
que o monte galego é moito mais que
madeira. Nos dltimos anos estan re-
soando cada dia con mais forza frases
como “valorizacién integral do mon-
te’} “xestion do monte sustentable”
ou “aproveitamento multifuncional”



En definitiva, triatase de desenvol-
ver e aproveitar as potencialidades
ecoldxicas, econdmicas e sociais dos
nosos montes dun xeito sustentable,
que redunde nun beneficio para toda
a sociedade.

Non hai moito, “O Trasno” da nosa
revista reivindicaba o valor superior
do comun, do publico. Velai unha das
grandes achegas dos 40 anos de ro-
maxe: dar voz a causas tan humanas
e, polo tanto, tan evanxélicas coma
esta. De ai que sexa unha enorme
sorte xuntarnos desta vez en Beade
e que, ademais, detrds da organiza-
cion da vindeira romaxe estean co-
lectivos conecidos na cidade olivica
precisamente pola sta defensa de-
sas mesmas causas. Velai, a xeito de
exemplo, o traballo comunitario das
persoas vencelladas ao Cristo da Vic-
toria ou a HOAC.

O sdbado 9 de setembro agiardanos
Beade, e, como di o texto da cele-

Imaxe da IV Andaina Montes de Vigo

e pola stia dignidade de mulleres. Non
podemos deixar de traer d nosa me-
moria os innomeables, a todas as mu-
lleres prostituidas no porto de Vigo,

que loitaban pola stia dignidade ou

Levamos 40 anos loitando por facer
posible unha Igrexa “en mancomdn”,
unha Galicia, en “mancomin”, unha
humanidade en “mancomdn”!

bracién, agardanos “con rumores do
mar de Vigo de fondo. Forza dese mar
calmo unhas veces e embravecido ou-
tras que deu folgos aos seus habitan-
tes para loitar pola felicidade da xente:
tendo ese mar como modo de vida e
sustento, dando ilusiéns de terra pro-
metida aos emigrantes a América, aos
homes e mulleres que loitaron nesta
nosa era industrial pola xustiza do re-
parto das riquezas e por un traballo
en condicions dignas’

Agardanos Beade para “lembrar as
mulleres das conserveiras, vital no
desenvolvemento desta cidade, loitan-
do dobremente por un traballo xusto

que se deixaban aldraxar porque xa
non tifian forzas para sofiar outra vida
posible”

Agardanos Beade para lembrarnos
tamén de “todas e cada unha das ma-
nifestacions, concentracions, folgas,
actos reivindicativos en xeral, que
temos nesta cidade porque ante os
problemas non podemos calar. Non
esquecemos os que loitaron e loitan
nas comunidades de montes pola con-
servacion e mellora da natureza e o
benestar da humanidade’

Seica a nosa revista toma agora un-
has vacaciéns ben merecidas para as
persoas que fan posible que chegue

4s nosas casas cada quince dias. A
volta, cando xa andaremos pretifio
do dia da romaxe, informaremos polo
mitdo de como acceder a Beade e
dos demais detalles que deberemos
ter en conta para a nosa xornada de
“Andaina de Pobo e Fe”

af
PHosita e V\'?’go
Il Xornadas

Froitos do noso monte

Ler para caminar Crénicas de la América profunda

Juan Antonio Pinto Antéon

O libro de Joe Bageant axuda a comprender o que
estd a pasar en EE UU. O resto do mundo pregtin-
tase se € 0 mesmo pais das universidades méis pres-
tixiosas, 0 que emite a metade dos titulos universita-
rios, copa os Nobel e estrea peliculas inesquecibles.
Se € tamén o que devora o planeta e consome doses
masivas de comida lixo, fundamentalismo relixioso e
racismo supremacista.

Bageant foi fillo do Medio Oeste e por iso € quen

L de describilo dun xeito tan aterrador coma diverti-

Cronicas do, identificindose coa xente, cousa que non fixeron

de la América profunda os demdcratas liberais. Retrata os brancos pobres,

“xente embrutecida, endebedada, fundamentalista

cristid e amante da caza, pero sen cartos para me-

dicinas, que defende o estilo de vida americano e co

seu voto decide o destino dun mundo que nin cofie-
cen nin comprenden”

Tampoco comprende o resto do mundo que vota-
ran a Trump a metade das mulleres brancas, a pesar
de comportarse con elas como un mandril en celo;
ou que houbera “Blacks for Trump” que contou co
apoio do Ku Klux Klan; ou que o sector mdis pobre
dos latinos apoie a quen prometeu ampliar en México o ‘telén
de aceiro’ contra os seus, é dicir, os pobres (con Canada non hai
muro). Custa aceptar que se presente como antisistema este pa-
radigma da brutalidade dun sistema que converte a clase media
nunha alarmante e masiva clase baixa; que non acepta os ‘per-
dedores’, vitimas dunha economia despiadada, e que os condena
4 incultura, inoculando neles o desprezo a todo o que ula a inte-
lectual e aos medios de comunicacion.

A América (do peor Bush) retratada neste libro, xa incubaba
a burbulla inmobiliaria, o delirio crediticio... e profetizaba a de
Trump, epilogo non escrito destas ‘Crénicas’ ou de como os me-
dos irracionais dos “perdedores’; alimentan o odio ao outro, ao
diferente. Quizais unha vacina parcial contra a masiva semen-
teira de medos, mentiras e estupidez sexa a lectura do libro de
Bageant Cronicas de la América profunda.

EDITA: Asociacion A. IRIMIA FEITO EN PAPEL RECICLADO
(ﬁ) MESA DE REDACCION: Daniel Loépez Munoz, Luis Gémez Aldegunde, Pedro Pedrouzo Devesa, Rubén Rivas Vidal, Lidia

Campos Chan, Lines Salgado Iglesias, José Antonio Martinez. TIf. 986 10 49 45.

COLABORADORES: Victorino Pérez Prieto, Manolo Regal, Alfonso Blanco Torrado, Xosé Lois Vilar, Marta Sopena, Tareixa

Ledo Regal, Clodio Gonzalez Pérez, Xabier Blanco, Valentina Formoso Gosende, Antonio Pinto Anton, Carmen Soto, Rubén Aramburu,

.. Marisa Vidal, Xan Guillén, Christina Moreira, Carlos Vazquez G., Teresa Souto Loira, Josecho de la Torre Culler, Lucia Santiago Diaz,

Deputac‘gn Baldomero Iglesias Dobarrio (Mero), Lois Fgrradés, Xaquin Campo Freire, Nieves Espifieira Medin, Francisco Almuifa, Alfonso Mascu-
DA CO RU NA fana, Anton Laxe, Ramoén Diaz Rana, Olga Alvarez, Engracia Vidal Estévez, Manuel Arca e J.M. Barca Lépez, Manolo G. Turnes.

CORRECCION LINGUISTICA: Lidia Campos Chan, Luis Aldegunde.

RECEPCION DE ARTIGOS E COLABORACIONS EN: revistairimia@asociacion-irimia.org

SUBSCRICIONS: Apdo. 296 — 15704 Santiago de Compostela. Telf.: 615 464 095 / subscricions@asociacion-irimia.org

Ordinaria: 30 Euros, de Apoio: 45 Euros. Cota de socio: 3 Euros.

's*f | PARA ASUNTOS DA ASOCIACION NON RELACIONADOS COA REVISTA: asociacion-irimia@asociacion-irimia.org
CONTA: ABANCA ES63 2080 0349 8530 4000 5822 - Urbana, n°8 - Santiago
0 gado d e DEPOSITO LEGAL: C-1417-81 TIRADA: 650 exemplares DESENO E MAQUETACION: TallerDD (Ninfa, Riveiro, Martinez)
Anto n i 0 G a " d oy ISSN: ’2172-9182 ) IMPRIME: TORCULO Artes Graficas DISTRIBUE: IMPACTA
EDICION ELECTRONICA: http://asociacion-irimia.org/revista.html




A PALABRA

DOMINGO 16 de XULLO. XVI do
Tempo Ordinario

A PALABRA Mt 13, 1-23

Naquel dia XesUs saiu da casa e foise sentar
& beira do mar. Tanta era a xente reunida
ao pé del, que tivo que subir e sentar nunha
barca, mentres a xente toda ficaba na beira.
E faloulles de moitas cousas en pardbolas.
Dicia: «Dunha vez saiu un labrego a
sementar. E ao botar a semente, parte dela
foi caendo polo camifio adiante; vifieron os
paxaros e comérona. Outra caeu entre as
pedras, onde apenas habia terra; e naceu
de contado, porque a ferra non tifia fondura;
mais non ben saiu o sol, queimouna, e, como
non tifia raiz, secou. Outra parte coeu na
silveira, e ao medraren as silvas afogdrona.
Outra caeu en boa terra, dando froito: unha,
cen; outra, sesenta; outra, trinta. Quen tefia
oidos que escoite!». (...)

A CLAVE

Imos ao verdn cunha pardbola que a todos nos
soa: a cofecida como a do sementador. Neste
capitulo 13 Mateu desenvolve o terceiro dos cinco
grandes discursos do evanxeo, despois do Sermén
da Montafia (5-7) e da instrucién misioneira (10).
Nel agrupa un total de 7 parébolas sobre o Reino.
A do sementador é a primeira, e a maioria das/
dos especialistas atribdenlla directamente a XesUs.
Non asi a posterior explicacién da mesma, que
se entenda que é unha elaboracién posterior por
parte das comunidades onde Mateu se inspirase
e a quen se dirixia. E de que vai todo isto? Xa
sabemos que das cousas importantes XesUs gosta
de falar en pardbolas. E non hai nada mais
importante que o Reino. Nelas utiliza historias
tomadas da vida corrente, que fascinaban &
xente porque as enfendian. Nés, habituados &
nosa formacién académica, buscariamos unha
definicién, unha explicacién racional & pregunta,
necesitamos de respostas concretas. O auditorio
de XesUs gustaba e estaba afeitado a este xeito
simbélico e imaxinativo que tifia de se expresar.
Faldballes do seu dia a dia para lles falar do
Reino. Isto non lles alleo tampouco aos monxes
budistas,que foxen de explicaciéns racionais
sobre o que é a iluminacién ou satirica, tan
demandado polo publico occidental. Xests fala
do Reino. Na parébola, malia o nome pola que
é conecida,”sementador”, o centro do relato é
ocupado polo destino que ten a ferra sementada.
Non fala da actividade de sementado ou da
propia semente: pon o foco na responsabilidade
de quen ouvimos a palabra, da nosa receptividade
ou non & mensaxe do Reino. Que tefia ouvidos...
Bo verdn a todas e todos.

J. A. Martinez

O ECO

Non hai tempo malo para a lectura, mais o verdn
é un dos momentos mdis propicios para facela.
Ddas recomendaciéns: a primeira que responde
perFecfcmente a esta seccién, o eco, Os salmos
hoxe. Versién oracional & luz do Evanxeo, de
Manuel Regal Ledo, editado por SEPT. E para
quen busquen profundar no Novo Testamento,
Guia para entender el Nuevo Testamento, de
Antonio Pifieiro, editado pola Ed. Trotta.

Falando da lingua Ben nos prestan as vacaciéns...

Lidia e Valentina

wavo L

4
VACALION S

non nos damos conta de todo
é mentira... Proninciase con
“0” aberto.

A 3" persoa de singular do
verbo ser leva acento, “Pepe é
grande coma un dia sen pan!”’
Pola contra, a conxuncién co-
pulativa “e” a que utilizamos
para unir “onte e hoxe’, non
leva acento. Neste caso s6 nos
pode axudar a diferencialas
o contexto porque as dudas se
pronuncian abertas.

L

e

Por moitos que vos parezan, non son
tantos... Si, € certo que faltan uns can-
tos diacriticos por repasar, pero estes
xa van polo aire...

2

- “bola” ¢ a de pan, que sabe que ra-
bea... E hai onde se lle chama asi
tamén 4 que se fai o dia que se ama-
sa o pan e se lle meten no medio ta-
lladas de carne de porco, liscos, din
pola Terra Chd. Pronunciase con
“0” pechado.

2

- “bola” é a que € esférica. Tamén ten
bola o que ten un biceps moi traba-
llado e bdla é a que nos meten se

A contraccion do pronome

persoal atono de 2° persoa sin-
gular “che” coa preposicién “a” ten
como resultado “cha”; unha exten-
sion de terreo que non ten desniveis
ou algo que ten estas caracteristicas,
tanto en sentido real como figurado,
¢é cha, con acento.

O pronome persoal dtono de 2% per-

soa singular “te” non leva acento e

prontnciase pechado. A infusién de
[ 1Pkl

té si leva acento e o “e”prontunciase
aberto.

- “mais” leva acento cando é adver-
bio de cantidade, cando escribimos
que non queremos mais.

“mais” non o leva cando € conxun-
ciéon, que se pode substituir por
“pero”: “Quere ir, mais non o
deixan.” Tede moito ollo porque
tampouco leva acento cando vai
ao lado da conxuncion “e”: “Rosa e
mais Luis” xa que non indica canti-
dade, simplemente suma; ou cando
enlaza elementos: “Aprobou todo
e mais non o deixaron ir de vaca-
cions.”

Cando temos d6 de alguén, temos
magoa, pena del, pronuncidmolo
aberto e escribese con acento; se o
que queremos reproducir na escrita
¢ a contraccion da preposiciéon “de”
mais o artigo “o’; o resultado é “do’;
que se pronuncia co “o” pechado e
non leva acento: “Estamos a falar do
acento diacritico”

E nés agora tamén imos ter dé de
v6s e deixdmosvos respirar todo o
veran, se a temperatura non vos afo-
ga...,que isto é abafar!!! Se por ben é,
compartiremos outras horifias de set-
embro en diante... Gozade do veran,
gabddevos da lingua da nosa terra, da
nosa lingua!

O Fachineiro dqliberdade de expresion

A mordaza

g ———

A manipulacién, a censura
e o medo son tres recursos
moi do agrado dos gobernos
autoritarios ou simplemente
ditatoriais. Tamén dos e das
que entenden que gobernar
é embridar a poboacion. Por

& ) {ue no e amordacen ati también

Pasgemaa ta

oz o o Loy oo Seguricad £

turco encargado de facer de
tapén para que non nos ve-
fian inmigrantes de mal vivir.
Se nos pofiemos un pouco
mais escufinidos, ata pode-
mos buscar dentro da Union
Europea e dicir Hungria ou

iso unha das primeiras medidas “urxentes” de
Rajoy no goberno foi cambiar a lei que rexia
a television publica para poder gozar dun-
ha grella de telexornal 4 sia medida. Dende
aquela, as denuncias por manipulacién multi-
plicaronse e a audiencia afundiuse. Cando un
pensa en falta de liberdade de expresion poi-
da que lle vefian 4 cabeza paises coma Corea
do Norte, Rusia ou Exipto. Ata 0 noso amigo

Polonia. O caso € que o pais que aparece estes
dias no blog de Amnistia Internacional como
un exemplo de reducién de liberdade de expre-
sion é Espafia. A Lei mordaza (esa pexa ou sol-
ta feita para meter medo & xente e que non se
manifeste) cumpre o seu segundo aniversario
feliz. En tempos da posverdade, chdmaselle Lei
de “seguridad ciudadana” e listo.

A.Q.



